
Зерттеу тақырыбының өзектілігі. Қазіргі заманғы тиімді экономикалық 

даму үш компонентке негізделген. Бұл жаһандық бәсекелестіктің нысаналы 

көрсеткіштерін айқындау үшін елдің ресурстық әлеуетін жалпы бағалау 

болып табылады. Екіншіден, макроэкономикалық ілгерілеу және 

институционалдық модификациялар үшін экономикалық ортаны мемлекеттік 

реттеудің сапасын бағалау болып табылады. Үшіншіден, постиндустриалды 

тұрақтылық мәселелерін шешу үшін елдің инновациялық даму элементтерін 

жүйелендіру. Біздің еліміздің экономикасы үшін соңғы екі компонент ең 

үлкен теориялық және қолданбалы маңызға ие. Олар сапалы ресурстық 

трансформация мен инновациялық дамудың тиімді реттеуші тетіктерінде 

прогреске жету мүмкіндіктерін анықтайды. Елбасы Н.Ә.Назарбаевтың 2018 

жылғы «Төртінші өнеркәсіптік революция жағдайындағы дамудың жаңа 

мүмкіндіктері» жолдауында қойған негізгі міндеттердің бірі мемлекеттік 

басқаруды тиімді ету кездейсоқтық емес.  

Жаңа мемлекеттік менеджмент мәселесі (New Public Management) бүкіл 

әлемдік шаруашылықта өзекті болып табылады. Мемлекеттік басқарудың 

аналитикалық эволюциясының келесідей траекториялары бар - бәсекелестікті 

қолдау, менеджералды тәртібі, қоғамдық сектордың нарықтық позициялау. 

Дегенмен, біздің еліміздің жағдайында дамыған елдердегі мемлекеттік 

бағдарламаларды жүзеге асырудан айырмашылығы бар екенін айта кету 

керек. Бизнестің әртараптандырылған формалары, ҒЗТКЖ-ының кеңінен 

дамуы, бағдарламалық-мақсаттық әдісті қолданудың ұзақ мерзімді 

тәжірибесі және тұрақты әлеуметтік кепілдіктер дамыған елдерге өзекті 

жобалар бойынша мемлекеттік бағдарламаларды нақтылауға, сыртқы және 

ішкі орталарда инновациялық эффектілерді жүйелендіруге мүмкіндік береді.  

Біздің жағдайда инновациялық даму экономиканың жаңа 

индустриаландыруына байланысты және «қосымша» сипатқа ие. Қосымша 

мәселелерге біздің еліміздегі ұлттық инновациялық жүйенің нақты 

құрылымы туралы сұрақтың шешілмегендігі, сыртқы ортада отандық 

инновациялардың адаптивті мүмкіндіктері сұрағының институционалды 

аяқталмағандығы және отандық инновациялық бизнестің шағын әлеуеті 

жатады. Осыған сүйене отырып, аналитикалық тұрғыда инновациялық 

дамудың мемлекеттік бағдарламасының тиімді моделін негіздеу қажет. 



Біздің еліміздегі мемлекеттік бағдарламалар стратегиялық жоспарлау 

бастамалары шеңберінде 2020 ж. бастап 2050 жылға дейінгі уақыт аралығына 

және т.б. құрастырылады.  

Кез келген мемлекеттік бағдарлама келесіден тұрады: мақсаттар мен 

міндеттер, қызметтер; іс-шаралар, бағдарламаларды орындау көрсеткіштері; 

ресурстар, тәуекелдер. Сонымен қатар, біз үшін бағдарламаны әдістемелік 

қамтамасыз ету және оның инновациялық мақсаттарын орнату да бірдей 

маңызды. 

Мемлекеттік бағдарламалар отандық экономиканың инновациялық 

дамуының негізгі реттеушісі болып табылады. Инновациялық дамудың 

мемлекеттік бағдарламаларының тиімділігіне жиынтық бағалау 

экономикадағы оң нәтиже беретін инновациялық сегментті, сондай-ақ 

жаңғыртылатын аномия мен инновацияларды қысу факторларын көрсетеді. 

Осыған байланысты бағдарламалық-мақсатты жоспарлауға қолданыстағы 

тәсілдерге сапалы шолу, сондай-ақ ұлттық инновациялық жүйені дамыту 

саласындағы мемлекеттік бағдарламалардың тиімділігін жалпы арттыру 

ерекше өзектілікке ие болады. 

Өйткені Қазақстан экономикасын жаңғырту трансформациясы 

инновациялық мультипликацияға, ең алдымен өндірістің факторлық 

құрылымына, бағытталған. Бұл постиндустриалды доминанттардың дамуын, 

атап айтқанда, «білімді» қайта өндірудің жаһандық алгоритміне алып 

шығатын отандық бизнестің институционалды базисын жаңғыртуды, 

новаторлық формалардың абсолютты басымдығын негіздеу және дәстүрлі 

өнеркәсіптік өндірісті бірте-бірте қысуды көздейді. Бұл инновациялық даму 

бағдарламаларында қарастырылуы қажет бастапқы негізгі параметрлер. 

Сонымен қатар, қазіргі заманғы жағдайда бағдарламалау барған сайын 

толықтырылып, кейде жобалық тәсілмен ауыстырылады. Бұл сыртқы 

ортадағы өзгерістерге жылдам реакциясының қажеттілігіне, 

бағдарламалардың үнемі күрделілігіне және көп аспектілігіне байланысты. 

Осыған байланысты әртүрлі мемлекеттік жобалар бойынша ұлттық 

инновациялық жүйені саралау міндеті өзекті болып табылады. Бұл, өз 

кезегінде, елдегі инновациялық дамудың логикалық бағыттарын 

өзектендіреді. 

Сонымен, заманауи мемлекеттік бағдарламалауды және инновациялық 

дамуды зерттеуге деген үлкен назарға қарамастан, олардың жүйеленуі және 

генезисінің өзектілігі әлі де жоқ. Инновациялық саладағы бағдарламалық 

және жобалық басқару эффектілерінің аккумуляциясы облысы әлі де 

анықталмаған. Бұл Қазақстандағы мемлекеттік бағдарламалық және жобалық 

басқаруды қалыптастырудың институционалдық және қолданбалы 

мәселелеріне байланысты. Оларға мыналар жатады: 

– орындаушылар тарапынан жобаларды уақыттық және ресурстық 

жоспарлаудың төмен сапасы; 

– жобаның мазмұны, детальдығы, ұсынылатын күнтізбелік жоспалра мен 

сметалардың сапасы сияқты мемлекеттік шарттардың бөлімдерінде әлеуетті 

орындаушыларға қойылатын нақты талаптардың жоқтығы;  



– басқарудың жобалық принциптерін қолдану кезінде мемлекеттік және 

жергілікті атқарушы ұйымдардың әлсіз белсенділіктері және мотивациясы; 

– жобалық қызметтің технологиялық қолдаудың жеткіліксіз деңгейі.  

Сонымен қатар, елеулі теориялық және қолданбалы зерттеулерді талап 

ететін оңтайлы мемлекеттік бағдарламалауды ынталандыру үшін тиімді 

институционалдық және экономикалық орта қалыптастыруда бірқатар 

мәселелер бар. 

Зерттеу тақырыбын ғылыми дәрежелеу. Алдыңғы зерттеу 

жұмыстарының тақырыбын бірнеше блокқа бөлуге болады. Бірінші блок 

шетел зерттеушілері Ж.Шумпетердің, П. Друкердің, Н. Д. Кондратьев, Б. 

Санто, Г. Беккер және басқалардың жұмыстарындағы мемлекеттік 

басқарудың жалпы теориялық, әдістемелік және қолданбалы негіздеріне 

арналған іргелі зерттеулерін қамтиды.  

Осы тақырыптағы ғылыми зерттеудің екінші блогы бағдарламалық-

мақсатты басқару және мемлекеттік бағдарламалау мәселелерімен тікелей 

байланысты. Бұл аспектілер Н.Мэннинг, Н. Парсонон, Г.П. Хатри, Б.А. 

Райзберг, А.Г. Лобко, И.М. Верещагин, Е.П. Голубков, А.Г. Аганбегян, В.С. 

Рапопорт, В.Д. Речин, В.И. Борисевич, Г.А. Кандурова, Л.В. Родионова, Б.З. 

Милнер және басқалардың жұмыстарында қарастырылған. Мемлекеттік 

жобалаудың зерттелу жағдайы С. Андерсонның, В.Л. Тамбовцева, Р.А. 

Кочкарова, В.В. Лобанов және басқалардың еңбектерінде қарастырылған. 

Жаһандық бәсекеге қабілеттіліктің факторлы доминанты ретінде 

инновация мәселелері, инновациялық стратегияның параметрлерін бөліп 

көрсету бірқатар мынадай шетелдік ғалымдардың еңбектерінде зерттелді: 

Дж. Шумпетер, Б.Санто, С.Ю. Глазьев, И.В. Новикова, С.Б. Рудич, А.А. 

Трифилова. Ал Б. Лундвалл, Р. Нельсон, К. Фримен, В.В. Иванова, Н.И. 

Иванова, К.И. Плетнева, О.Г. Голиченко, В.П. Колесова, М.Н. Осьмова, С.Н. 

Сильвестрова, И.Н. Рыкованың және тағы да басқа алыс және жақын шет ел 

экономистерінің зерттеулерінде ұлттық инновациялық жүйенің әдіснамасы 

мен қолданбалы спецификасын қалыптастыру, инновациялық ортаның 

оңтайландыру моделін сараптау зерттелген.   

Отандық саралауда бұл мәселе келесі бағыттар бойынша қаралды. 

Осылайша, қазақстандық ұлттық инновациялық жүйенің жұмыс істеуі мен 

дамуының теориялық және әдіснамалық негіздерін және даму заңдылығын, 

оның үлгілерін жасауға айтарлықтай үлес қосқан отандық ғалымдар: У.Б. 

Баймуратова, Ф.М. Днишева, А.А. Әлімбаева, Ф.Г. Әлжанова, С.Б. 

Абдыгаппарова, А.Б. Жанбозова, А.Д. Тлеубекова, Г.А. Кеңесева, Е.В. 

Смирнова, Ж.А. Темірбекова, С.И. Бишимбаева және басқалар. 

Мемлекеттік бағдарламаларды әзірлеу мен іске асыру ерекшеліктерін 

талдаудың қазақстандық сегменті К.Исатаева, Д.Нұрхалиева, С.И. Өмірбаева, 

Р.М. Жунусова, Жүсіпова А.К., Г.Б.Утибаева мен  М.М.Идрисовалардың 

зерттеулерінде қарастырылған. Мемлекеттік жоспарлаудың негізі ретінде 

бюджеттік үдерістердің ерекшеліктері С.Ж. Интькбаева, А.А. Адамбекова, 

Р.С. Парманова және басқалар өз жұмыстарында саралап зерттеген. 



Алдыңғы ғылыми зерттеулерге өткізілген шолу инновациялық 

үдерістерді мемлекеттік басқаруға, инновациялық дамудың мемлекеттік 

бағдарламаларының спецификациясын талдау, сондай-ақ трансформациялық 

экономика шеңберінде бағдарламаларды жобаларға әртараптандыру тәуелсіз 

ғылыми зерттеу тақырыбы ретінде көрсетілмегендігін көрсетті. 

Диссертацияның мақсаты – әдіснамалық және қолданбалы 

спецификациясымен инновациялық дамудың мемлекеттік 

бағдарламаларының стратегиялық нәтижелерін жоғарылату бойынша 

нұсқаулықтарды әзірлеу негізінде Қазақстанда инновациялық және 

технологиялық бәсекеге қабілетті экономиканы қалыптастырудың ғылыми 

және тәжірибелік мәселелерін шешу.    

Зерттеудің міндеттері. Алға қойған  мақсатты жүзеге асыру үшін келесі 

міндеттерді тұжырымдауды талап етеді, олардың логикалық дәйектілікпен 

шешілуі зерттеудің негізгі кезеңдерін көрсетеді. Осылайша, негізгі міндеттер 

келесідей: 

– экономиканы мемлекеттік реттеу жүйесіндегі мемлекеттік 

бағдарламалардың орны, мазмұны және типологиясын зерттеу; 

– инновациялық дамудың мемлекеттік бағдарламаларында ұлттық 

инновациялық жүйенің және оның декомпозициясының тұжырымдамалық 

негіздерінің генезисін анықтау; 

– макроқұрылымдық  басымдықтарды айқындау арқылы инновациялық 

дамудың мемлекеттік бағдарламаларын іске асырудағы әлемдік тәжірибені 

жалпылау; 

– Қазақстандағы инновациялық дамудың мемлекеттік бағдарламаларын 

институционалдық қамтамасыз етуді жүйелеу; 

– 2010-2014 жылдарға арналған Үдемелі индустриялық-инновациялық 

дамудың мемлекеттік бағдарламасын (ҮИИДМБ) жүзеге асыру тиімділігін 

талдау; 

– 2015-2019 жылдарға арналған Индустриалды-инновациялық даму 

мемлекеттік бағдарламасының (ИИДМБ) стратегиялық әлеуетін және 

қолданбалы нәтижелілігін талдау; 

–инновациялық дамудың мемлекеттік бағдарламаларының құрастыру 

үдерістеріне жобалық тәсілдерді енгізу мүмкіндіктерін анықтау; 

– экономиканы инновациялық дамуының мемлекеттік 

бағдарламаларының заманауи стратегиялық бағыттарды әзірлеу; 

– Қазақстан Республикасының инновациялық дамуының мемлекеттік 

бағдарламасының синергетикалық моделін әзірлеу. 

Зерттеу нысаны – Қазақстан Республикасының инновациялық 

дамуының мемлекеттік бағдарламаларын әзірлеу, жүзеге асыру және 

модернизациялау механизмі. 

Зерттеу пәні – ұлттық экономиканың инновациялық дамуының 

мемлекеттік бағдарламаларын әзірлеу, жүзеге асыру және модернизациялау 

үдерістерінде институционалдық және қайта өндірістік байланыстар. 



Диссертациялық зерттеудің ғылыми жаңалығы. Қорғауға 

шығарылатын және ғылыми жаңалығы бар ең маңызды нәтижелер 

мыналарды қамтиды: 

1) жалпы методологиялық, ұйымдастырушылық, әдістемелік, кеңістіктік-

уақытша және ұдайы өндіріс позициялары бар мемлекеттік 

бағдарламалаудың гносеологиясы мен жалпы доминанттарын анықтау.  

Әдістемелік, инструменталды, субъектілік және жобалау сипаттамалары бар 

әлеуметтік-экономикалық динамиканың жиынтық анализаторы ретінде 

мемлекеттік бағдарламаны негіздеу арқылы бағдарламалық даму қажеттілігін 

жалпылайтын мемлекет және бизнес арасындағы қайшылықтардың 

постиндустриалды диагностикасы. 

2) инновациялық дамудың тұжырымдамалық негіздерін жүйелеу және 

инновациялық дамудың мемлекеттік бағдарламаларының құрамдас 

компоненттерін бөліп көрсету арқылы ұлттық инновациялық жүйені 

құрылымдау; 

3) отандық ортаға бейімдеу үшін «якорьларды» бөліп көрсету арқылы 

инновациялық дамудың мемлекеттік бағдарламалары мен олардың тиімді 

динамикалық құрылымын елдік нұсқалардың басым нысандары мен 

функционалдық бейіндерін компаративистік талдау негізінде анықтау; 

4) Қазақстан Республикасында мемлекеттік бағдарламалауды 

институционалдық қамтамасыз етуді құрылымдау; 

5) 2010-2014 жылдарға арналған Үдемелі индустриалды-инновациялық 

даму мемлекеттік бағдарламасының (ҮИИДМБ) және 2015-2019 жылдарға 

арналған Индустриялық-инновациялық дамудың мемлекеттік 

бағдарламасының (ИИДМБ) тиімділігін және инновациялық нәтижелерін 

салыстырмалы тұрғыда анықтау; 

6) жобалық тәсілдің құралдарын әдіснамалық жүйелеу және 

инновациялық дамудың мемлекеттік бағдарламаларының қазіргі заманғы 

стратегиялық бағдарларын көрсете отырып, мемлекеттік бағдарламалау 

құрылымына имплементация жасау; 

7) Қазақстанда инновациялық факторлар мен сегменттік артықшылықтар 

серпінін және экономикалық өсу стратегиясын негізге ала отырып, үдерістік 

және жобалық блоктардың конвергенциясы негізінде Қазақстанның 

инновациялық дамуының мемлекеттік бағдарламасының синергетикалық 

моделін құру. 

Қорғауға ұсынылған диссертациялық зерттеудің негізгі ережелері. 

Зерттеу нәтижесі бойынша автор әзірлеген келесі ережелерді қорғауға 

болады: 

– мемлекеттік экономиканы реттеу жүйесіндегі мемлекеттік 

бағдарламалардың орны, мазмұны және типологиясының орны  анықталды; 

– инновациялық дамудың мемлекеттік бағдарламаларында ұлттық 

инновациялық жүйенің және оның декомпозициясының тұжырымдамалық 

негіздерінің генезисі анықталды; 



– макроқұрылымдық  басымдықтарды айқындау арқылы инновациялық 

дамудың мемлекеттік бағдарламаларын іске асырудағы әлемдік тәжірибесі 

жалпыланды; 

– Қазақстанда инновациялық дамудың мемлекеттік бағдарламаларын 

институционалдық қолдау жүйеленді; 

– 2010-2014 жылдарға арналған Үдемелі индустриалды-инновациялық 

даму мемлекеттік бағдарламасының (ҮИИДМБ) және 2015-2019 жылдарға 

арналған Индустриялық-инновациялық дамудың мемлекеттік 

бағдарламасының (ИИДМБ) тиімділігі және инновациялық нәтижелері 

салыстырмалы тұрғыда анықталды;  

– мемлекеттік инновациялық даму бағдарламаларындағы жобалық тәсілін 

іске асырудың және олардың стратегиялық бағыттарын дамыту 

мүмкіндіктері мен перспективалары негізделген;  

– жобалық тәсілдің құралдарын әдіснамалық жүйелеу және 

инновациялық дамудың мемлекеттік бағдарламаларының қазіргі заманғы 

стратегиялық бағдарларын көрсете отырып, мемлекеттік бағдарламалау 

құрылымына имплементациясының мүмкіндіктері және болашағы негізделді;   

– Қазақстан Республикасының инновациялық дамуының мемлекеттік 

бағдарламасының синергетикалық үлгісі әзірленді. 

Зерттеудің теориялық және практикалық маңыздылығы 

диссертацияның негізгі ережелері мен қорытындылары мемлекеттік 

бағдарламалау процестерін, сондай-ақ инновациялық даму бағыттарын терең 

түсінуге мүмкіндік береді. Зерттеудің түйіндейтін элементтері мемлекеттік 

бағдарламалаудың оңтайлы модельдері, Қазақстанның инновациялық 

дамуының қолданыстағы бағдарламалары мен параметрлерін бағалау, 

отандық инновациялық жүйенің жұмыс істеу проблемалары үшін база бола 

алады. Зерттеудің практикалық маңыздылығы диссертацияның 

қорытындылары инновациялық даму жобаларының портфелін, 

инновациялық экономиканы қалыптастыру және дамыту тетіктерін, 

мемлекеттік инновациялық саясаттың стратегиясы мен құралдарын әзірлеу 

кезінде, сондай-ақ Қазақстанның инновациялық дамуының мемлекеттік 

бағдарламаларын әзірлеу және іске асыру кезінде пайдаланылуы мүмкін. 

Диссертациялық зерттеудің теориялық-әдіснамалық және ақпараттық 

негізі отандық және шетелдік экономист-ғалымдардың еңбектері; Қазақстан 

Республикасының заңнамалық және өзге де нормативтік құқықтық актілері; 

мерзімдік экономикалық баспасөз материалдары; ҚР ҰЭМ Статистика 

комитетінің Статистикалық және талдамалық деректері; мамандардың 

сараптамалық материалдары және сараптамалық бағалары; интернет 

желісіндегі зерттелетін мәселе бойынша ақпараттық ресурстар болды. 

Зерттеу барысында позитивті, нормативтік, салыстырмалы және жүйелік 

талдау, синтез, жинақтау және ғылыми абстракция әдістері, сондай-ақ 

математикалық-статистикалық әдістер кешені қолданылды: деректерді 

ұсынудың кестелік және графикалық әдістері, абсолюттік, салыстырмалы 

және орташа шамаларды талдау әдістері, динамика қатарын талдау, 

құрылымдық талдау, өзара байланысты талдау, индекстік әдіс. 



Зерттеу нәтижелерін апробациялау және енгізу. Диссертациялық 

зерттеудің негізгі ережелері ашық басылымдарда сынақтан өткізіліп, 

халықаралық және республикалық ғылыми-практикалық конференцияларда 

баяндалды. Диссертациялық жұмыстың мазмұны автордың 12 басылымында 

жарық көрді, оның ішінде Scopus базасына кіретін ғылыми басылымдарда – 

1, БҒБК ұсынған басылымдарда – 3, халықаралық ғылыми конференция 

материалдарында – 4, басқа басылымдарда – 4. Диссертация нәтижелері 

аймақтық деңгейде инновациялық дамуды мемлекеттік қолдау шараларын 

жетілдіру үшін ғылыми-әдістемелік негіз бола отырып, «Қарағанды 

облысының өнеркәсіп және индустриалдық-инновациялық даму басқармасы» 

ММ-нің тәжірибелік қызметіне зерделенді және енгізілді (енгізу актісі А 

қосымшасында берілген). 

Диссертация құрылымы кіріспеден, үш тараудан, қорытындыдан, 

пайдаланылған әдебиеттер тізімінен және қосымшалардан тұрады. 

Диссертация 44 кестеден, 28 суреттен, 4 қосымшадан және 207 атаудан 

тұратын пайдаланылған әдебиеттер тізімінен тұрады. 

«Экономиканы инновациялық дамытудың мемлекеттік бағдарламаларын 

әзірлеудің және іске асырудың теориялық негіздері» атты бірінші тарауда 

автор экономиканы мемлекеттік реттеу жүйесіндегі мемлекеттік 

бағдарламалардың орнын, мазмұнын және типологиясын зерттейді; ұлттық 

инновациялық жүйенің тұжырымдамалық негіздерінің генезисі және оның 

инновациялық дамудың мемлекеттік бағдарламаларындағы декомпозициясы 

анықталады; макроқұрылымдық басымдықтарды анықтай отырып, 

инновациялық дамудың мемлекеттік бағдарламаларын іске асырудың 

әлемдік тәжірибесі қорытындыланды. 

Бағдарламалық-мақсатты тәсіл «мақсаттар → жолдар → тәсілдер → 

құралдар» логикалық схема бойынша құрылған, яғни ол жағдайды құжаттық 

институттандыру ғана емес, сонымен қатар оны басқа әдістерден тиімді 

ажырататын салдарларды алгоритмдейді. Мысалы, бағдарламалау субъектісі 

алдымен мақсаттарды («мақсат ағашы») ерекшелейді, содан кейін 

алгоритмді, оларға қол жеткізу бойынша іс-қимыл моделін әзірлейді. Демек, 

жүйенің «футурум-болжамдар» ерекшелігі емес, оңтайлы «футурум-

нәтижелердің» бағдарламалауын нақтылау болып табылады. 

Диссертацияда автор мемлекеттік бағдарламалаудың жалпы параметрлері 

жалпы әдіснамалық, ұйымдастырушылық, әдістемелік, кеңістіктік-уақыттық 

және ұдайы өндіріс ұстанымдарымен жүйелендірілген. 

Бағдарламалық-нысаналы жоспарлаудың әлемдік қолданбалы 

тәжірибесінің болуы бағдарламаларды қалыптастырудың бірыңғай 

әдіснамасын құруға әкеп соқпады. Тұтас әдіснаманың және мемлекеттік 

бағдарламаларды әзірлеу мен іске асырудың жалпы қабылданған үлгі 

әдістемесінің жоқтығының негізгі себебі әрбір жеке елдің бағдарламалардың 

да, әлеуметтік-экономикалық мәртебесінің да ерекшелігінен тұрады. 

Инновациялық дамудың мемлекеттік бағдарламаларының табысты 

жұмыс істеуі үшін инновациялық қызметтің тұжырымдамалық негіздерін 

талдау, оны ұлттық инновациялық жүйе (ҰИЖ) түрінде құрылымдық-



институционалдық ресімдеу және басқару парадигмаларын ауыстыру қажет. 

ҰИЖ анықтаудың негізгі тәсілдеріне біз жатқыздық: элементтік тәсіл, 

стратегиялық тәсіл, функционалдық тәсіл, басқарушылық тәсіл. Мұндай 

жүйелік талдау инновациялар саласындағы мемлекеттік бағдарламалау 

мүмкіндіктерін нақтылайды. 

Елдің тиімді инновациялық дамуы үшін, ең алдымен, отандық 

мемлекеттік бағдарламалар шеңберінде оны ықтимал бейімдеу мақсатында 

шетелдік тәжірибені талдау қажет. Бұл аналитикалық дискурс жұмыста 

келесі координаттарда құрылды. Біріншіден, ұлттық бағдарламалар 

шеңберінде инновациялық дамуды қаржыландырудың әлемдік үрдістерін 

айқындау. Бұл бюджеттік жобалау тұрғысынан отандық мемлекеттік 

бағдарламаларды ұтымды етуге мүмкіндік берер еді. Екіншіден, отандық 

ортаға бейімделуге арналған «зәкірлерді» бөле отырып, инновациялық 

дамудың мемлекеттік бағдарламалары мен олардың тиімді динамикалық 

құрылымын елдік нұсқалардың басым нысандары мен функционалдық 

бейіндерін компаративистік талдау негізінде анықтау. 

«Қазақстан экономикасын инновациялық дамытудың мемлекеттік 

бағдарламаларын іске асыру нәтижелілігінің жүйелік параметрлері» атты 

екінші тарауда автор Қазақстандағы инновациялық дамудың мемлекеттік 

бағдарламаларын институционалдық қамтамасыз етуді жүйелейді; 2010-2014 

жылдарға арналған ҮИИДМБ іске асырудың нәтижелілігін талдайды, 

сондай-ақ 2015-2019 жылдарға арналған ИИДМБ-ның стратегиялық әлеуеті 

мен қолданбалы нәтижелілігін бағалайды. 

Қазақстанда нарықтық жағдайларда мемлекеттік бағдарламалау 

жүйесінің қалыптасуы жүйелі негізде жүзеге асырылды. Стратегиялық 

жоспарлау және мемлекеттік бағдарламалау элементтерін енгізу мемлекеттік 

басқарудың барлық жүйесін қайта құру және жаңғырту шеңберінде жүзеге 

асырылды. Мемлекеттік басқару реформасымен және жоспарлау жүйесін 

қайта құрумен қатар оның заңнамалық негізін қалыптастыру жүзеге 

асырылды. Бұл мемлекеттік басқаруда жоспарлау мен бағдарламалауды 

қолдануды бекітетін заңнамалық және нормативтік-құқықтық актілердің көп 

санын қабылдау практикасымен расталады. Бұл ережелер мемлекеттік 

бағдарламалау мен оларды Қазақстан Республикасында пайдаланудың 

институционалдық және ұйымдық-құқықтық негіздерін бекітті. 

Диссертацияда ҮИИДМБ және ИИДМБ жүзеге асырудың қолданбалы 

әсерлері жүйелендірілген, сондай-ақ олардың инновациялық нәтижелерінің 

салыстырмалы бағалау картасы әзірленді. Инновациялық даму үшін 

ҮИИДМБ мен ИИДМБ нәтижелілігін салыстырмалы бағалау мынадай 

үрдістерді анықтауды көрсетеді: 

1) инновациялық даму көрсеткіштерінің неғұрлым жоғары абсолюттік 

(сандық) мәндері ИИДМБ-ны іске асыру кезеңіне (2015-2017 жылдар) тән. 

2) инновациялық даму көрсеткіштерінің көпшілігінің неғұрлым жоғары 

салыстырмалы (сапалық) мәндері ҮИИДМБ-ны іске асыру кезеңіне (2010-

2014 жылдар) тән. 



3) инновациялық даму көрсеткіштерінің басым бөлігінің неғұрлым 

жоғары орташа жылдық өсу қарқыны (өткен жылға пайызбен) ҮИИДМБ-ны 

іске асыру кезеңіне тән. 

Тұтастай алғанда, жүргізілген салыстырмалы талдау инновациялық 

дамудың салыстырмалы (сапалық) көрсеткіштерінің өсуі тұрғысынан 

ИИДМБ-мен салыстырғанда ҮИИДМБ анағұрлым жоғары тиімділігін 

куәландырады. Мұның негізгі себебі, біздің ойымызша, ҮИИДМБ-ға 

қарағанда ИИДМБ-да елдің инновациялық дамуының сандық және сапалық 

параметрлеріне байланысты индикаторлар мен нәтиже көрсеткіштері жоқ, 

олар: жаңашыл-кәсіпорындардың жалпы көлемі, кәсіпорындардың 

инновациялық трансформация дәрежесі; ЖІӨ-нің жалпы көлеміндегі 

жаңашыл өнім сегменті; технологиялық жаңалықтардың енгізу тиімділігінің 

критерийі; инновациялық инфрақұрылым көрсеткіштері (технопарктер, 

коммерцияландыру орталықтары, конструкторлық бюролар және т. б. саны) 

және т. б. 

ҮИИДМБ мен ИИДМБ елді дамытудың ірі ауқымды бағдарламалары 

бола отырып, басым түрде индустриялық траекторияға ие болды, бұл 

олардың мазмұндық сипаттамасында және қолданбалы мақсатты қондырғыда 

қаланды. Қазіргі бәсекелестік жағдайында мұндай бағдарламаларды жүзеге 

асырудың өзі олардың мынадай «тар орындарын көрсетті»: 

–  бағдарламалардың ауқымдылығы, көптілікке әкеледі және оң 

нәтижелілікті төмендетеді; 

– - инновациялық даму саласындағы мемлекеттік бағдарламаларды 

әзірлеу мен іске асырудың жүйелі проблемаларының болуы; 

–  әрбір бағдарламалық құжаттың қандай да бір саладағы мақсатты 

қондырғыларға әсер ету дәрежесін объективті бағалаудың мүмкін еместігі, 

сондай-ақ ИИДМБ шараларын іске асырудан болатын нақты әсерлері басқа 

бағдарламалық құжаттардың шараларымен параллелизмі кезінде. 

«Ұлттық экономиканы инновациялық дамытудың мемлекеттік 

бағдарламаларының қазіргі стратегиялық басымдықтары» атты үшінші 

тарауда автор инновациялық дамудың мемлекеттік бағдарламаларына 

жобалық тәсілді имплементациялау мүмкіндіктерін анықтайды; Қазақстан 

Республикасының инновациялық дамуының мемлекеттік бағдарламасының 

стратегиялық бағдарлары мен синергетикалық моделін әзірлеуде. 

Мемлекеттік бағдарламаларды, оның неғұрлым нарықтық нысаны – 

жобалық түрлендіру қолданбалы нәтижелілікті нақтылауға және көп беріктік 

пен ауқымды мақсатты индикаторлар проблемаларын болдырмауға 

мүмкіндік береді. Инновациялық дамуды мемлекеттік стратегиялық 

басқарудың бағдарламалық-жобалық тетігін белсенді іске қосу мемлекеттік 

жобалар мен бағдарламаларды басқарудың ұлттық стандарттарын дереу 

әзірлеуді талап етеді. Мемлекеттік жобалар мен бағдарламаларды 

басқарудың ұлттық стандарттарын әзірлеу және енгізу қамтамасыз етеді: 

–  мемлекеттік басқаруда бағдарламалық-жобалық тәсілді іске асыру 

кезінде негізгі талаптарды, негіз қалаушы қағидаттарды, мақсаттар мен 

міндеттерді қою ережелерін бекіту; 



–  жобалардың өмірлік циклінің әртүрлі кезеңдерінде бағдарламалық-

жобалық қызмет субъектілерінің жауапкершілік аймақтарын бөлумен 

басқару міндеттерінің құқықтық және институционалдық ерекшеліктері; 

- бағдарламалар мен жобаларды басқарудың әдіснамасын, алгоритмдерін, 

әдістері мен процестерін формалдау; 

–  бағдарламалар мен жобаларды әзірлеуге және іске асыруға қатысатын 

қызметкерлерді оқыту үшін теориялық-әдіснамалық және әдістемелік базаны 

қалыптастыру. 

Қазақстанда инновациялық дамудың мемлекеттік бағдарламасының 

стратегиялық бағдарларының жүйесі ретінде «инновациялық кіру» 

(көрсеткіштердің 4 блогын қамтитын) және «инновациялық шығу» 

(көрсеткіштердің 3 блогынан тұратын) көрсеткіштерінің авторлық 

құрылымын пайдаланған жөн. Бұл құрылым Дүниежүзілік экономикалық 

форумның (Жаһандық бәсекеге қабілеттілік индексі), Дүниежүзілік 

зияткерлік меншік Ұйымының (Жаһандық инновациялық индекс), 

Дүниежүзілік Банктің («даму үшін білім» бағдарламасы), Bloomberg Rankings 

халықаралық агенттігінің, Еуропалық инновациялық таблоның және т. б. 

әдіснамалық тәсілдеріне негізделеді. 

Зерттеудің қорытынды нәтижесі Қазақстан Республикасының 

инновациялық дамуының мемлекеттік бағдарламасының алдыңғы 

әдіснамалық және әдістемелік негізде қалыптастырылған, үдерістік және 

жобалық блоктардан тұратын және инновациялық жобалар портфелін іске 

асыруға жинақталған синергетикалық моделі болып табылады. Осы 

модельдің құрылымдық элементтері елдің инновациялық даму жобаларының 

тоғыз портфелін мақсаттар, нысаналы индикаторлар, міндеттер, бөлінген іс-

шаралар бойынша нақтылау болып табылады. Бұл модель технологиялық 

авангардтық дамудың негізгі трендтерімен, инновациялық сектордың 

институционалдық параметрлерімен, адами капиталдың сапалы 

динамикасымен үйлеседі. Дәл осындай тәсіл инновациялық дамудың 

мемлекеттік бағдарламасының қазіргі заманғы сапасы проблемасын 

өзектендіріп қана қоймай, сонымен қатар әдіснамалық, ұйымдастырушылық 

және қолданбалы аспектілерде өзара байланысты жобалардың біздің 

базисімізге барабар құрылымын параметрлейді.  


